4 модуль бойынша дәрістердің қысқаша мазмұны
   Андрагогтар - бұл ересектермен оқу, тәрбие, оңалту, ақпараттық-бағдарлау және ұйымдастырушылық жұмыс саласындағы мамандар. Әрине, ең алдымен, олар ересектерді оқыту бойынша мамандар, ал олардың негізгі қызметі — білім беру саласы.
Ересектер біліммімен айналысатын мамандар қызметінің түрі сан алуан. Олардың бастылары: оқу-тәрбие үрдісін ұйымдастыруға байланысты кеңестер беру; әдістемелік көмектер ұйымдастыру (білім мекемелерінің жағдайында, институттарда, т.б.); курстар мен курсаралық іс шараларды ұйымдастырып өткізу; озат тєжірибені зерттеп тарату; оқу-тєрбие үрдісінің сапасын арттыруға арналған жұмыстарды үйлестіру т.б.
Осыған сәйкес ол төмендегідей рөльдерді атқаратындығы анықталған: эксперт, нұсқаушы; ұйымдастырушы-көмекші, кеңесші, идеялар генераторы, католизатор, дәріскер, провайдер (ғылыми-әдістемелік ақпараттар мен технологиялармен қамтамасыз етуші, т.б. В. Гаргай андрагог-педагогтың карьера бойынша агент, кәсіби стандарттардың бастауы, байланыстар бойынша агенттің қызметін атқаратындығына тоқталады. 
     Білім алу барысында ересектер басынан өтетін қиыншылықтар:
Психофизиологиялық қиыншылық. Кейбір ересек адамдарда өзінің оқуға деген қабілетінің төмендеуіне қатысты ішкі кедергілері туындайды. Бұған оқу ақпаратын қабылдау, есте сақтау, қайталау қабілетінің нашарлауы жатады. Алайда ғалымдар адамдарға кез келген жаста оқуға болатынын дәлелдеуде. Олардың пайымдауларынша адам өмірінің әр түрлі кезеңінде есте сақтаудың әр түрлі қызметі, назардың басқа түрлері алдыңғы қатарға шығып, ішкі түрткісі өзгереді.  Ересек адам ақпаратпен тиімді жұмыс істеудің сәйкес жеке дара тәсілдерін қолдануға қабілетті болады. Бұл оқу субъектісі ретінде өзінің ерекшеліктері туралы білімі, оқуға деген қалыптасқан тұрақты мотиві болғанда ғана мүмкін болады. 
Әлеуметтік-психологиялық қиыншылық. Кейбір ересек адамдар өзін оқушының орнында жайсыз, тіпті қорқынышты сезінеді. Бұл әсіресе әкімшілік орындарды қызмет атқаратын адамдарға қатысты. Психологиялық тұрғыдан алғанда олар өз еркімен педагогикалық ықпалдың «объектісіне» айналуға дайын емес болады. 
Әлеуметтік қиыншылық. Қоғам білімнің жаңа деңгейінің талап етпесе немесе кәсіби мәртебе үшін алған білімі жеткілікті болғанда ересек адам үшін білімін жалғастырудың (өсірудің) мәні болмайды. 
[bookmark: _GoBack]Психологиялық-педагогикалық қиыншылық. Бұл осы заманғы адам үшін өмірлік білім алу қажеттілігі мақсатының қалыптаспағандығы. Үздіксіз білім алуға саналы адам ретінде өзі туралы, өз қабілеті, оқу материалын қабылдау ерекшелігі мен меңгеруі, ақпараттық қажеттілігі туралы қажетті білімдердің болмауы кедергі келтіреді. 
Ересектерді оқыту жүйесіндегі білім беру мазмұны ашық сипатқа ие. Ол жеке тұлғалық тәжірибе мен жеке дара ақпараттық сұраныстарды ендіру арқылы дамиды. Ересек адамның оқу ақпаратының көздерімен байланысы ерекше болады. Осыған орай әдебиет пен бағдарламалық өнімдердің кең ауқымын ұсынып, заманауи дерек көздерін пайдалану арқылы оны өз бетінше ақпараттық ізденіске бағыттау керек. Бұл ретте білім берудегі аутенттілік (түпнұсқалық) ұстаным өте маңызды, өйткені ересек адам алғашқы дерек көздерін өз бетінше талдауға қабілетті. Осындай талдау білім алудың нәтижелі жолы болып табылады. Ересек адамды оқыту, әдетте, жеке уақыт тапшылығы жағдайында жүзеге асатынын ұмытпаған жөн, сондықтан мұндайда жеке дара ұсыныстар мен мүмкіндіктерді ескере отырып, уақытты нақты белгілеу аса маңызды. 

